
Visoki  predstavnik  najavio
novu fazu na putu ka Evropi
Nije  slučajnost  da  se  zvanično  otpočinjanje  pregovora  o
stabilizaciji i pridruživanju između BiH i Evropske komisije
poklapa sa obilježavanjem Dana državnosti BiH. Pregovori o
stabilizaciji i pridruživanju predstavljaju odlučujući korak
naprijed  u  stvaranju  održive  države  koja  će  pružati
odgovarajuće  usluge  svojim  građanima.

Čestitajući Dan državnosti BiH građanima Bosne i Hercegovine,
visoki  predstavnik  je  izjavio:  “Ovo  je  dan  kada  slavimo
jedinstveni  karakter  Bosne  i  Hercegovine,  zemlje  koja  se
suočila  sa  ogromnim  izazovima  ali  koja  se  može  pohvaliti
izuzetnim  kulturnim  i  društvenim  nasljeđem.”  Danas  je  BiH
doživjela istorijski momenat: 10 godina nakon kraja rata, BiH
se transformirala, i to u tolikoj mjeri da je EU podržala
početak pregovora u procesu stabilizacije i pridruživanja koji
će jednom dovesti BiH do punog članstva u EU i suvreniteta.
“Ovim se otpočinje dugo očekivana tranzicija – iz perioda kada
je politička, ekonomska i socijalna energija bila usredotočena
na stvaranje poslijeratne stabilnosti i oporavka ka novoj eri
u  kojoj  će  se  ova  energija  usredotočiti  na  osiguravanje
prosperiteta i razvoja koji proizilaze iz punog članstva u
evroatlanstkim strukturama.”

“BiH je mnogo ostvarila”, rekao je visoki predstavnik. “Ono
što se ostvarilo do sada iziskivalo je dosta korijenitih i
teških reformi u sektorima pravosuđa, odbrane, policije kao i
u  fiskalnom  sektoru.  Vlasti  BiH  su  ojačane  i  njihov  rad
unaprijeđen, a jedinstveni ekonomski prostor je gotovo postao
stvarnost. To su temelji na kojima sada treba graditi, a mnogo
je toga što je potrebno izgraditi. Građani Bosne i Hercegovine
su stvarni junaci ovog procesa.”

Visoki predstavnik je naglasio da naporan rad nije završen.

“Brzi napredak na putu ka Evropi će zahtijevati odlučnost i
obavezivanje. Ovu novu fazu će označeti promjena u angažmanu
međunarodne  zajednice,  te  bh.  politički  lideri  koji  će
preuzeti vežu odgovornost i inicijativu u provođenju reformi
od kojih će korist imati BiH građani, kao i ići naprijed u
procesu stabilizacije i pridruživanja. OHR ne može dovesti BiH
u Evropu; bh. političari to mogu. U praktičnom smislu to znači
da  je  potrebno  osigurati  efikasno  funkcioniranje  državnih
institucija koje smo stvorili tokom protekle tri i pol godine.
BiH  mora  smanjiti  troškove  administracije,  kojiosiromašuju
njene građane i uništavaju ekonomiju, te na taj način učiniti
da zemlja bolje funkcionira, u interesu svojih građana.”

“Pozdravljam činjenicu da su prvi koraci u procesu napravljeni
putem koncenzusa ove sedmice u Vašingtonu”, rekao je,” rekao
je visoki predstavnik, “a to je odličan nagovještaj za BiH u
narednoj fazi njenoga puta ka stvaranju funkcionalne, moderne
evropske države.”


